Novel JULIA



Sebelum kita membicarakan tentang tema, plot dan sebagainya mengenai novel kajian saya ini, wajar kiranya kita melihat serba ringkas sinopsisnya terlebih dahulu.

Novel ini mengisahkan tentang seorang anak gadis yang sedang meningkat remaja bernama Julia. Julia merupakan anak kepada Datuk Bakar dan Datin Maznah iaitu pengurus syarikat BMPRO Holding yang sedang merangkak naik. Kesibukan kedua orangtuanya telah menjadikan Julia seorang remaja yang agak liar dan terpengaruh dengan rakan-rakan sebaya yang kurang moral. 

Konflik mula timbul apabila Datuk Bakar telah mengambil keputusan drastik untuk menghantar Julia belajar agama dan perniagaan di Australia. Dia berada dalam dilema bagaimana harus berpisah dengan adik-adik, kawan-kawannya, Rashid, Muna, Jef, Han dan Wei.    

Walaubagaimanapun, Julia akhirnya akur setelah dipujuk oleh ibunya. Ketika dalam perjalanan ke Australia, secara kebetulan, Julia telah bertemu dengan Jun, seorang lelaki Cina yang akhirnya menjadi teman rapatnya. Di Australia, mereka telah menetap di Madison Garden iaitu rumah Pak Cik Khairil, adik Datuk Bakar. Julia telah mendaftarkan diri di Hidayah Islamic College di Hawksburn Road, Rivervale. 

Julia mula menyesuaikan diri dengan suasana baru di Hidayah Islamic College. Persekitaran keIslaman yang diterapkan di kolej tersebut amat menyentuh hatinya. Rakan-rakan sekelasnya, Safiyya Haroun, Sadia, Sumaiyah Ain dan Sakinah banyak membantu sepanjang dia belajar di sana. 

Berita kematian Datuk Bakar dan Datin Maznah memberi satu kejutan yang amat besar terhadap diri Julia. Dalam situasinya yang baru mula berjinak dengan kehidupan sebagai gadis muslimah dan  masih terkapai-kapai mencari arah tuju dirinya, Julia berasakan amat berat untuk menerima hakikat tersebut. Dengan bantuan dan sokongan Pak Cik Khairil, Mak Cik Nadia, nenek dan rakan-rakan, perlahan-lahan Julia mula mendapat kembali semangatnya untuk meneruskan perjuangan ayahnya yang belum selesai. Julia juga mula mengenali Ummi Sarah, isteri kedua ayahnya yang selalu menjadi tempat rujukan.

Episod seterusnya dalam diari Julia bermula selepas dia dilantik memangku jawatan Pengerusi Syarikat BMPRO Holding Sdn Bhd. Syarikat itu mempunyai 4 anak syarikat iaitu BMPRO Travel & Tours Sdn Bhd, BMPRO Transport Sdn Bhd, Butik BMPRO Sdn Bhd dan BMPRO Catering Sdn Bhd. Julia seakan-akan tidak percaya yang kini ia sedang memimpin syarikat peninggalan ayahnya itu. Encik Hashim, merangkap Pengurus Syarikat dan Geena selaku setiausaha kepada Julia banyak memberi tunjuk ajar kepadanya.  

Cabaran getir untuk Julia sebagai pemimpin BMPRO Holding mula muncul satu persatu. Bermula dengan tindakan Syed Mustaffa iaitu adik Ummi Sarah yang mempersoalkan status hakmilik Butik BMPRO Sdn Bhd. Syed Mustaffa yang juga merupakan Pengurus Kanan Butik BMPRO Sdn Bhd bertegas supaya butik itu dipindahkan kepada namanya. 

Seterusnya, keadaan aliran tunai yang lemah turut menggoncang perjalanan syarikatnya, namun masalah tersebut mampu dihadapinya dengan tenang walaupun indeks bursa saham tidak menampakkan tanda-tanda untuk pulih. Keadaan ini turut memberi kesan kepada Encik Hashim selaku Pengurus Kanan yang merasa bertangggungjawab memikul amanah sahabat karibnya, Datuk Bakar. 

Selain itu, kemelut dalam syarikat ditambah dengan kerenah Encik Baharom yang cuba menjatuhkan reputasi syarikat BMPRO Transport Sdn Bhd di bawah pimpinannya. Ia cuba menunjukkan seolah-olah syarikat itu sedang berada dalam keadaan yang amat genting dan sudah tidak boleh diselamatkan lagi. Ini bertujuan agar lembaga pengarah terutamanya Julia bersedia untuk menjual syarikat tersebut.

Namun, Julia bijak menghidu rancangan Encik Baharom itu. Sebenarnya,  wujud komplot antara Encik Baharom dengan Datuk Khor, pemilik syarikat bas BKL Transport untuk mendapatkan penguasaan terhadap syarikat yang kononnya sedang tenat itu. Akhirnya, Julia berjaya menyedarkan Datuk Baharom akan kepentingan menjaga syarikat tersebut kerana ia turut melibatkan maruah bangsa dan agama disamping potensi yang ada untuk terus maju.

Selepas berjaya mengatasi kemelut-kemelut yang melanda itu, Julia dengan bantuan Jun dan syarikat masing-masing telah merancangkan satu pakej perlancongan berbentuk homestay di Kedah. Destinasi yang dipilih ialah Felda Guar Napai di daerah Kubang Pasu dan akan dirasmikan oleh Perdana Menteri sendiri. Pakej ini bakal mendedahkan kepada para pelancong mengenai adat-adat kebudayaan penduduk tempatan seperti majlis perkahwinan, persandingan dan sebagainya. 

Program ini telah menyemarakkan lagi bibit-bibit cinta antara Julia dan Jun, dua peneraju syarikat yang bergandingan dalam usaha mempromosikan negara kepada para pelancong luar.

Kesudahannya, Jun telah melamar Julia untuk dijadikan suri hidupnya. Lebih meriahnya, mereka sendiri menjadi model pengantin untuk pakej homestay yang dirancangkan itu ... 
Tema
: Penerapan nilai-nilai Islam dalam Pengurusan Syarikat.
 “ aku serba salah sebenarnya, apabila hendak bersalam... nampaknya yang lelaki memahami, mungkin abah mengamalkannnya sejak dahulu. ”










( ms 74 )
“ memang bilik itu bercermin dan mempunyai birai yang boleh ditutup dan dibuka. Aku membukanya sepanjang masa kerana tentulah lebih manis apabila aku berunding dengan lelaki di dalam bilik tanpa muhrim. ”


( ms 88 ) 

Persoalan : perkara-perkara / agenda / isu sampingan yang penting yang dibicarakan oleh 


   pengarang bagi menguatkan sesuatu tema dalam cerpen atau novel.  
i. konsep ketuhanan dan redha kepada ketentuan Ilahi.
“ Julia, kadang kala di dunia ini ada orang yang kita sayang, tetapi sesungguhnya ada yang lebih menyayanginya. Segalanya adalah ketentuan takdir “









( ms 52 )

“ Jun sebenarnya sudah menerima hidayah lebih awal daripada yang kujnagkakan. Aku bersyukur kepada-Mu ya Tuhanku. ” 











( ms 136 )

ii. kasih sayang antara ahli keluarga, anggota syarikat dan kekasih.


“ Julia ialah nama kakak abang yang belajar di U.K. dan meninggal dunia kerana kanser. Kami sebenarnya sangat intim. Abang diuji dengan kematiannya. ”







( ms 142 )

Latar :  latar belakang bagi sesebuah cereka, iaitu sesuatu ruang, masa, ketika dan zaman sesuatu 


 peristiwa itu berlaku. 
i. Latar tempat :- 



- bandaraya Kuala Lumpur ( rumah Datuk Bakar, Syarikat BMPRO Sdn Bhd ) 



- kawasan Felda ( destinasi homestay di Felda Guar Napai, Kedah )



- kawasan perkuburan Islam
( kubur Datuk Bakar dan Datin Maznah )

ii. Latar masa :-


- zaman remaja Julia ( di Australia ) 

- zaman dewasa ( sebagai Pengurus )


- zaman rumahtangga ( selepas berkahwin dengan Jun )

iii. Latar masyarakat :-

- keadaan masyarakat Melayu golongan pertengahan ( di Kuala Lumpur )


- masyarakat peneroka ( di Felda Guar Napai ) 


- golongan birokrat ( Encik Baharom dan Datuk Khor )

Sudut Pandangan :- sudut pandangan penulis dalam novel ini ialah sudut pandangan 



orang pertama. Beliau berselindung disebalik watak utama novel ini iaitu sebagai Julia. 




** Pengarang menggunakan ganti nama “aku”. 

Plot 
:- plot yang digunakan oleh pengarang ialah jenis tidak kronologi. 

         
   Iaitu tidak mengikut urutan dan susunan masa.

:- walaupun secara umumnya plot-plot agak berturutan, namun penulis turut mengadakan 


   beberapa  flash back .

:- Contoh susunan plot..


- bermula dengan pemergian Julia ke Australia.


- pembelajarannya di Hidayah Islamic College

- kematian Datuk Bakar dan Datin Maznah


- Julia mengambil alih pengurusan syarikat


- perkahwinannya.

:- kemuncak atau klimaks bagi susunan plot ini adalah ketika Julia menerima berita kematian 


   Datuk Bakar dan Datin Maznah.


Antara flash back yang sering diutarakan oleh penulis ialah mengenai kisah Julia bersama 


rakan-rakannya di Hidayah Islamic College, lawatan ke gudang gandum di Katanning dan 


kenangan bersama kedua ibubapanya ketika mereka masih hidup.

Watak & Perwatakan :-
· Julia



- seorang gadis yatim piatu selepas kematian kedua ibubapanya dalam kemalangan. 




- terpaksa menguruskan syarikat peninggalan arwah bapanya, Datuk Bakar.



- cabaran hidup telah mendewasakannya. 



- tabah, matang dan bijak mengatur kehidupan dan syarikat.

· Datuk Bakar


- usahawan bumiputera kelas pertengahan.


- bapa Julia. Seorang yang penyayang tetapi tegas terhadap anak-anak.

- Pengarah Syarikat BMPRO Sdn Bhd.


- meninggal dunia dalam kemalangan bersama isterinya, Datin Maznah.

· Jun

- seorang muallaf cina.


- menjadi teman rapat Julia secara kebetulan selepas bertemu dalam penerbangan.


- orang yang banyak memberi sokongan moral kepada Julia.


- berkahwin dengan Julia

· Encik Syed Mustaffa

- Pengurus Kanan Butik BMPRO Sdn Bhd.


- paksu Julia ( adik kepada Ummi Sarah ), isteri kedua Datuk Bakar.


- berebut hakmilik terhadap Butik BMPRO Sdn Bhd.

Jenis-jenis Watak :- 

Antara jenis watak yang menonjol dalam novel ini ialah watak jenis bulat / bundar. 


Contoh :-
Encik Baharom ( Pengurus Operasi BMPRO Transport Sdn Bhd )




- beliau memegang watak sebagai pencetus konflik kepada Julia.




- tindakannya menceroboh masuk ke bilik Julia memang sukar diramal.




- namun, beliau akhirnya sedar dan insaf akan keterlanjurannya. 

Watak Protagonis 
:- 



Watak protagonis dalam novel ini mungkin merujuk kepada :-



- Julia  ( watak utama yang mengawal perjalanan plot-plot cerita ).  

Watak Antagonis
:-



Watak sebegini mungkin sesuai dirujuk kepada :-



- Encik Baharom  ( Pengurus Operasi BMPRO Transport Sdn Bhd ).




- cuba melakukan penyelewengan dalam pentadbiran syarikat.




- bersubahat dengan pihak luar untuk merugikan syarikat Julia.



- Encik Syed Mustaffa 




- cuba memaksa Julia menyerahkan Butik BMPRO kepadanya.  

Teknik :-
( cara penulis mengembangkan plot )
Antara teknik yang sering digunakan penulis ialah :-

- imbas kembali


“ wajah ayah tiba-tiba menjelma dalam kotak fikiranku. Perniagaan ini asas kepada kekuatan 


   agama dan bangsa kita... bila sampai waktu nanti julia akan ambil alih tugas abah. Julia 


   mesti bersedia.
”





( ms 83 )

- monolog


“ syaratnya awak kena jadi orang Islam dulu. Lepas itu jadi suami saya ! Jawapan nakal itu 

   tidak diluahkan, sekadar bermain dalam kepala. Sebaliknya aku ketawa senang di talian. ”









( ms 82 )

Gaya Bahasa :-
Terdapat 3 gaya bahasa utama yang telah digunakan oleh penulis dalam novel ini.

Antaranya :-

- Bahasa perbandingan :- 
(  simile  )


“ angin pagi yang datang tiba-tiba seakan menguak jerebu... ”

( ms 136 )

- Bahasa Sindiran
:-
( sinisme )

“ Kau kena hati-hati Julia. Kau bukannya baik sangat. ”


( ms 60 )

- Bahasa Penegasan
:- 
( repitisi )


“ tetapi aku lupa bahawa aku sebenarnya miskin, miskin ilmu, miskin iman  dan miskin segalanya. ” 











( ms 92 )

